
Ил дусла ноябрь базлизиб 
Дербент, шагьарличи чябхъин 
дураберкIили, мутIигIбарили, 
Мажалислизи гIяскуртира кили, 

илаб барибси дебадеш бехъубли, бахъал 
адамти ясирбуцили сай. Ясирбуцибти су-
нела шайчиб бургъес кьабулхIебикибхIели 
кабушахъили сай ва Губданила  шилизи 
вакIили, илра буцили, алавчарти шимала 
халкьла лебдешра хъям-кьацIбарили, Кази-
Кумухлизи гьайиубли сай.

ИлхIели Сурхай-хан Кази-Кумухлизивад 
арякьи уили сай Аварияла шимази, кумек 
бучес кьасличил. Иличила багьурхIели, 
Надир-шагь илав тIашизурли ахIен ва 
Ахъуша вакIили сай, гIяскуртира дарх кили, 
Ахъушала кьадизи тиладибарили сай суне-
ла шайчи кайзахъес, Ахъушала кьади кьабу-
ликили ахIен ил викIуси барес. Ахъушаб ва 
алавчарти шимазиб халкьла лебдеш хъям-
барили, бахъал адамти кабушили, хаслира 
СирхIяла шими-махьурбазиб, Хайдакьлизи 
дурабухъи, Кьала-Кьурейшличи чебухъи 
саби.

ГIяхIмад-ханна гIяскуртани къаршидеш 
дарили диалра, илдала цIакь душманта-
лайчи абикили ахIен ва дарганти удибик-
нила хIекьлизиб багьахъни хили Надир-
шагьличи сунела адамти бакIили саби.

АрхIя гIяхIил гьарбизниличи разили, 
гьар мерличи хIеруди барахъес сунела 
хIяким агьлура кабатурли, гьарил шиличи 
халати багьни ���n�a�k�[����чедихьили, Надир-
шагь Персиялизи чариубли сай.

Дагъиста халкьли аргъили саби дура-
бад бакIибтас биргIябиэс асухIебирни, ца-
биубли, чучибси зулму чебарбукес хIя жат ли 
биъни. 1738 ибил дуслизиб, ди гIянали чула 
ургаб бархбас бузахъули, цабиубли саби 
Сурхай-ханна, МухIяммад-Казимла, ГIяхI-
мад-ханна, Хайдакьла уцмийла, Ахъу ша-
Даргола адамти ва Табасаранна, Ава рияла 
бургачил пикри цабарили, На дир-шагьличи 
къаршили гIяскар бучили саби.

Сагадан музабухъунти душмантас цIакь-
ли бяхъ чегахъили, илди дугIаибтири. Ил 
анцIбукьлис гIергъи Индияла мер-му са личи 
чевхъи, халаси цIакь бучили, 1741 ибил 
дуслизив Персияла хан Дагъистайзи са гали 

вакIили сай. Илала гIяскарлизиб дар  шал 
азирличибра имцIали бургъан леб ти ри.

БегI гьалаб Дербент шагьар буци-
ли, илаб мерлабиубли, алавчарти мер-
мусаличи чябхъинти дирес бехIбихьили 
саби. Ца гIяскар бархьили сай, Мажалисли-
зибад бикили, Сурхай-хан левси мерличи 
баахъес ва илаб дергъ бехIбихьахъес хъар-
барили. Амма Хайдакьла уцмийли бучибси 
гIяскарли Надир-шагьла къачагъунас гьуни 
хIебедили, илдазибад гIяхIцад кабушили, 
урчира уркрира керасили, гIелабяхI чарба-
рили саби.

Иличила багьурли, шагьли 20 азир бур-
гъан лебси гIяскар сагали бархьили сай. 
Бахъал дарганти цалабикили, къаршидеш 
дариб диалра, илдала цIакь абаили ахIен ва 
душмантани Хайдакьла, Табасаранна мер-
муса дуцили, Кази-Кумухлизи гьайбиубли 
саби. Кубачила (ГIярбукIла) шила мякь-
лаб даргала дахъал шими-махьурбазибад 
ярагъличил цалабикибти азирти адамтани 
душмантас къаршидеш дарили, алавбуци-
ли, гIяскар тIутIубарили гIергъи, мицIирли 
калунти къачагъуни гьаббухъи саби. 

Даргала дахъал шимазир илдани да-
рибти зулмурти гIячихъдиубли сари: уди-
бикнила гьими биштIатачиб, бухънабачиб 
ахъили, даршути халкь урчази ганзбирахъу-
ли, дургIелаб биштIатала дег барнила кахти 
анцIбукьуначила багьурли саби халкьли.

Душмантала зулмукардешличила ар-
гъиб хIели, Дагъиста халкьани, хаслира дар-
ганти, чула мер-мусаличиб дурхIнала дег 
барибти, – цабиуб ва душманти гьабяхъес 
цIакь бурчес бехIбихьиб. Ил шайчиб хас-
лира халаси къайгъи дакIубариб Ахъушала 
кьадини ва лебилра жамигIятли. Ахъушала 
кьади цазаманализив «Ахъуша-Дарго» или 
ируси цалабяхълис (общество), сунезира 
даргала имцIатигъунти шими кадурхуси, 
бекIдеш дируси уили сай. Аварияла бур-
гъантачил бархбикили саби Ахъушала кьа-
дила къайгъиличил даргала шимазибад 
бучибси гIяскарра, Дагъиста лерилра мил-
латунала вакилтира ва Согъратлила, ЧIохла, 
МемухIела мер-мусаличир 1741 ибил дус-
ла сентябрь базлизир кадикибти цIакьти 
дявтазир бутIакьяндеш дарили, сентябрьла 

15-личиб чедибдеш сархили саби.
Надир-шагьла мицIирли калунти бур-

гъанти илди мераначибад гьаббухъун. 1742 
ибил  дусла хIеблизиб сагали цIакь бучили, 
Кьала-Кьурейшла мер-мусаличи чебухъи 
хьалли душмантала гьархIебизур, – илаб 
дебадеш барили уббухъун. Чумал базла 
гIергъи шагьли сагали сунела гIяскар дар-
шал азирличи абикахъиб ва «Ахъуша–Дар-
гола» мер-мусаличи чябхъин бехIбихьиб. 
Даргала дахъал шимала ва махьурбала 
халкь цабиубли чIумали бирхIули калун 
биалра, душмантала цIакь дебали имцIали 
уббухъун ва цалис гIергъи ца гьужум-
ти тIашхIеили, Ахъушала ши буциб. Илис 
гIергъи душманти тIинтIбиуб ЦIудхъурла, 
МикIхIила, МулебкIила, ХIурхъила – алав-
чарти лерилра даргала шимази. Гьар мерлар 
илдачи цIакьти къаршидеш хIерли урдухъ-
ун ва душмантала кьасани гьархIедизур. 

Ахирра лебилра даргантира цабиубли, 
илдачил цархIилти миллатунала бургъан-
тира бархбикили, 1745 ибил дуслизиб 
Дербентличи чебухъи, илаб Надир-шагьли 
кабатурти хIяким агьлу гьабяхъиб.

Надир-шагьли кьасбариб Муган-
низив дебавиэс ва иларад чябхъинти 
дурадуркIули, Дагъистан мутIигIбарес. 
Халкь сагали биргIябиргесра вализур; 
«ужра (налог) чехIебирхьис, вачар бузахъес 
ихтияр лугас, ит бирис, иш бирис» викIули. 
Иличи вирхаруси гIур чилра ахIехъиб ва 
1747 ибил дуслизиб дагъистанланти Надир-
шагь кавшес бажардибикили гIергъи илала 
гIяскурти тIутIукадиуб ва Дагъистайзирад 
гьардухъун.

Надир-шагьличи, илала зулмукардеш-
ла баркьудлумачи, сарира 12 дусцадхIи 
духъяндитIунти, къаршиси дявили Дагъиста 
лерилра миллатуни цадиахъуб ва аргъахъ-
иб, се бетаэс бирулил душмантала гъайличи 
вирхаалли, цабехIличи цабехI миллатуни 
гьирбирантала «гIякьлулис» гIелавад ва-
шалли.

Историяла гIилмуртала доктор Б.ГIялиевла 
«Даргинцы в борьбе с Надир-шахом» бикIуси 

статья хIясибли белкI хIядурбарибси — 
П. Маллаева 

Дагъистан берцахъес 
адамти цабиубтири

СЕНТЯБРЬЛА 15   ДАГЪИСТА ХАЛКЬАНАЛА ЦАДЕШЛА БАРХIИДАГЪИСТА БЕКI 
СЕРГЕЙ МЕЛИКОВЛИС

Уркухъан МяхIяммад

ДАГЪИСТА ПАХРУ
(ЗАМИР ХIЯСАНОВЛИС)

Сапият ХIясанова, 
КИЧИХIЯМРИ 

МяхIяммад ХIясанов,
 ПРОФЕССОР

ХIХ ибил даршдусмазиб 
Северный Кавказла 
дубурланти гъазализи 

ка берх нила масъала декIар-де-
кIарти автортала даимси пик-
рила дайлаб бирусири. ХIХ ибил 
даршдусла ва ХХ-ибил даршдусла 
бехIбихьудла тарихчибани пачала 
хIукуматла дургъбачил ванза 
сархнила политика ва ил дявиличил 
дархдасунти лерилра масъулти 
гIер дурцутири, цабехI ду бур-
лан тицун гIяйиблабирули, илдас 
багьуди агарти адамти, хъям чиби, 
вайнукьаби саби или ирули.

Западноевропейский ва ближ-
невосточный улкнала автортани 
дубурлантала дяви, регионнизиб 
Россияла асар, хIурмат-кьимат 

кам диахъес багьандан, Северный 
Кавказла халкьанала къуллукъу-
нази гъудурбиахъес сабаб лугуси 
анцIбукь сабливан, сипатбирусири. 
Якьинси саби, Северный Кавказла 
халкьанала политикалашалти кьис-
матуни ирзнилизиб мягIничебсили 
уббухъун Англияла ва Францияла 
саби-ургабси бяст, чусра регионни-
зиб Россияла цIакь биубли хIейгути. 

ХIХ ибил даршдусла 20-60-ибти 
дусмазиб Северный Кавказла ду-
бур лантала чула азаддеш багьан-
данси дяви машгьурти тарихчиби 
Р.А.Фадеевли, Н.Дубровинни ва 
цар хIилтани «Кавказла дергъ» иб-
си, гIилмуласи ахIенси девличил 
си пат бирусири. Ил мягIналичи, ду  -
бур  лантала гъазала мураду на чи 
балхIебикибси сабливан, та рих -
лашалси гIилмулизиб кьа бул хIе-
ба рибсири. Бурес чебиркур, Рос-
сияли Кавказлизир дахъал дявти 

ду радеркIибтири, сарира, геогра-
фия лашалти хIясилти хIясибли, Кав-
казла сари или ирути. Цалра дергъ 
пачалихъла хIукуматла са би или 
багьахъурси ахIенри. Хал кьа нала 
хъархIерагарти мер-му са ли чи дя-
вила походуни ва бухI на бухъ ни ла 
хасти далдуцуни хапли ду ра дур-
кIу ти ри. Кавказла цалра халкьли 
Россия личи къаршили дяви багьахъ-
урси ахIенри, чябхъин гIе ла бяхI би-
ру си ри.

Академик М.И.Покровскийла, 
про  фессорти С.Бушуевла, Р.Мя хIям -
мадовла, Х.Рабазановла, В.ХIя   жиевла, 
Х.-М.Хашевла, Ю.Да    даевла ва цар-
хIил ти гIя лим та ла хIянчурбазиб ил 
ма съала, Кавказла дявиван ахIи, Се-
верный Кавказла ду бурлантала азад-
деш багьанданси гъа за кьяйдали че-
баахъили саби. Ша милли Кавказла 
дявилис бекIдеш дирутири ибти пи-
крумира хатIалати са ри. Илини Рос-

сияличи къаршили дяви багьахъурси 
ахIенри, Северный Кавказла халкьа-
нала азадеш багьанданси гъазалис 
гьуни чебиахъусири. 

Дубурланти урусла халкьличи 
къаршили бургъутири ибти пик -
румира далхIедикибти сари. Леб  -
танилра балуси саби, Россия ла гьаб-
кьяти хIяракатчиби – А.Н.Гурцен, 
Н.Г.Чернышевский, Н.А.Доб ролюбов 
ва цархIилти ду бур  лантала гъазали-
чи хIяй ран би ру тири. Урусла халкь 
помещикунала, капиталистунала, 
илкьяйдали па чала администрация-
ла шайзибад гIязаббуркIнила агили-
чи биркахъутири.

Пачалихъла хIукуматла дургъ-
бачил ванза сархнила политикала 
халкьличи къаршиси мягIна саби 
урусла демократияли аргъибсири 
ва мискьилладибарибсири. Урус-
ла революцияла демократияли 
дубурлантала цалабяхъла гьаб-

кьяти адамтачил барх аргъибсири, 
рягIятдешла тяхIяр-кьяйдаличи ва 
пачала хIукуматличи ���[�\�l�i�f�y�m�c�b�g�� 
къаршиси урусла халкьла дявилизиб 
ва азаддеш багьанданси Северный 
Кавказла дубурлантала гъазали-
зиб Россияла халкьанала пикруми-
кьасанала цадеш алкIусири.

Северный Кавказла лерил-
ра халкьанани саби хIербирути 
мер-муса далтахънила, чула 
хъархIерагардеш ва азаддеш ба-
гьандан бургънила шайчир сегъун-
тилра васвасъала агара. Северный 
Кавказла дубурлантани гIяхIцад 
дусмазиб бузахъуси дяви игитла-
си ва мусибатласицун ахIенну, та-
рихла бегIлара къиянси, хIекьдеш 
бухIнабуцибси анцIбукьра саби. Ил 
гIилмулашал бяркъес хIяжатбиркур 
дебали жагали пикрикавхъи ва 
цахIнарти лерилра тяхIяр-кьяйда 
пайдаладарили. 

ТАРИХIЛА БЯХIЯНИКАД

                                                                                  

ХIекьдеш бухIнабуцибти аги-кьяйда
(�I� ���� ��������� 20-60-���� �������� �������
 �������� ���������� 
	������� ���������� �����)

Ханум ГIялиева 

Ишдусла июньничир нушала даргала кьукья фольклор 
цалабирхънилис хасбарибси практикаличи Мяммаулла 
шилизи дякьунра. 

Мяммаулла шантани нушази чула гIядатуначила, гьар 
бархIила гIямрулизир дузахъути далдуцуначила баянти 
гьаладихьиб. Илди гIядатуни цархIилти шимала гIядатуназирад 
селичил декIардулхъулил баянбариб. Мекъла гIядатличила: 
цIикурила гьалмагъла юлдашунани мекълис гьалабси 
дуги цIикурила хъулибад сегъуна-биалра секIал билгIули 
бирар, мекъла бархIи биалли, цIикури карукес аркьухIели, 
ил чарбиру. Наб гIядат тамашабизур, сенахIенну нушала 
шилизиб ил камли бузахъу, бузахъаллира, мекълис гIергъиси 
бархIи, кIелра шайчибти гъамти цаличи ца хъули-гьундурачи 
аркьухIелицун, дурабуркIу. БигIунси секIал биалли, цIикурила 
хъули кабирхьули бирар. Нушала шими ца районнизирадти 
диалра, илдигъунти декIардешунира къаршидиркули сари. 

Шилизибти гьести гIямрула адамтани гIуррара чумал 
гIядатличила гьанбикахъиб: дурхIя акIнила, билхъаличи 
адамти цалабиркнила ва цархIилтира. Гьар гIядатлис чули 
пикридарибти далуйтира дучIули дирар.

БебкIала гIядатличилара буриб нушази. Муръаличи тулкни 
делчIахъес шилизирси хьунул адам жирирули сари. Илдани 
тулкни саркъахъили дучIа. Гьести гIямрула адамтала гъай 
хIясибли, илдира чули пикридарибти тулкни сари.

Илдани нушази гьатIира дуриб жура-журала хабурти, 
далуйти, назмурти, багьираби ва буралаби. Илдазибад цалра 
нуни гьалаб аргъибси ахIен. Хабурти дебали гIяхIдизур, 
сенахIенну илди хIяздухъестири ва насихIят гIеббурутири. 
Назмуртачила бурасли, дахъалгъунти нушази дурибти 
назмурти Мяммаулла шиличила сари. Масала, иш СалихIят 
Кьурбановала «Дила Мяммаулла ши»��назму:

ЖУРНАЛИСТЛА  КОЛОНКА

Салимат ГIялиева

ЖявхIейчирад нушачи даибти миллатла культурала 
хIянчурби хIердирухIели, тамашала хIялани чедидурху-
ли дирар: нушала илгъуна рухIла давла лебниличи пахрула 
хIялани.  

Илцадра жагали, гьарил лишаннизиб кагибдеш чебиахъу-
ли, даргантала гIямру сипатдирули, далкьаахъурти сари ди-
галли кьалтинти, дигалли кIунби, дигалли хасти някьишличил 
делкIунти гIягIниахълуми… Илдазир, дигIянни кьяйдали, дакIу-
гьарглира чедиули дирар тарихлашалти къел. ХIебиалли, илди 
жагадешцунра ахIенну, нушази даршдусмадли хIербирути 
даргантачила, илдала бекIахъудиличила, аслу-миналичила ба-
лахъути дурхъати ваяхIра сари. 

Дигесли саби ишбархIи даргала культурала декIар-
декIарти бетуцуни, ил лугIилизир – някьиш дирнилара, сага-
дарес, «мицIирдарес» къайгъилизибти чебиэсра. Илдазибад 
цацабехIтани, гьайгьайрагу, ишхIелла заманаличи далдикибти 
сагадешунира духIнакайули сари. Мисаллис, жявхIелила ня-
кьиш пайдаладарили, гьанна жагьилтани дихути палтарличир 
суратуни алкIахъули сари. Илди дихес, вегIла миллатла культу-
раличи пахрубарес дигутала лугIира камли ахIен. 

Дагъиста культурала хасдешуни гьаргдирути матяхIла 
тукентази ухIнаухъалли, дахъал лер къантIа дулгъубачил-
ти хIевни, сарира жагати някьишличил делкIунти. Илди ди-
галли, уршбачи далдиркур, дигалли рурсбачи. Лер буцIарси 
дуцIрумлизирра, бугIярси янилизирра дихес вирути, жура-
журала кIунби. Илди дихути дубурлан чехьериби гулвавначи 
мешубиркули бирар, илцадра илди ранганачил, някьишличил, 
суратуначил гIячихъли пархдикIули дирар. ГьатIира чедиур 
гьаннала рурсбас диэсти чIянкIила жагати тавруми… 

Гьайгьайрагу, илдигъунти журала гIягIниахълумани иш-
хIелила жагьилтала куц-сипатра жага-
диру, ва илди чеал кIу си наслула вегIла 
миллатла культураличи дигира им цIа-
би ра хъуси лишаннира детарар.

Бургьаб нушала культура гьалабяхI 
арбукес къайгънабиркьути! 

Жагадешцун ахIенну, 
рухIла давлара сари

СКАНИРОВАТЬБАРАЯ ВА  ЛЕХIИРХЪЕНАЯ

Гьарилла сунечицун 
хасти

(ЦАИБИЛ КУРСЛИЗИБ БИРУСИ ХАЛКЬЛА МУХIЛИЛА 
 ПАГЬМУ ЦАЛАБИРХЪНИЛА ШАЙЧИБСИ ПРАКТИКАЛА 

 ЧЕРКАДТИ ПИКРУМИ)

�m�J�i�x�m�f�c���_�[�f�[�d���f�n�e�,�[��

Буралабачила бурасли, илди дебали гIяхIти, мурхьси 
мягIналичилти сари. Илар нуни аргъира ишдигъунти буралаби: 
«Азгъин хьуланачивли давлачеввирар», «Варъа или хьалли, 
кьак мурихIебирар», «Къяна цIуббарес хIейрар» ва цархIилти.

Нушаб тамашала чумал адамличил тянишдиэс им кан бакIиб. 
Гьарилли чула гIямруличила баянти гьала ди хьиб, Мям маулла 
ши машгьурбирнилизи мягIничебси пай ка би хьиб  тачила буриб, 
чучибадра ишхIелила жагьилтани гIибрат кай сути. 

 Мяммаулла ши дебали жагасири. Улкьайлавад хIерикIалри, 
лебилра тIабигIят хъатлабван чебиулри: ахъти дубуртира, 
халати вацIурбира, авлахъунира, ургубара. Шила мякьлаб 
биштIаси хIеркIра вихла тIамаличил кабухъири. Дебали уркIи 
хIяйбатеси ши сабри. 

Бархьли бурасли, наб дебали гIяхI бизур практика: иличиб 
наб дахъал сагати секIал дагьес им кан бакIиб. Илала дурабад, 
че баира цар хIилти шимазиб халкь сен-сен хIер бирулил, илдала 
яшавла шуртI рачил тянишдиубра. 

Нуни хIясиббарира, Мяммаулла шила шанти дебали гIяхI-
ти, гIяхIял-шайс дяхI шалати, малхIямти, сегъуна-биалра ку-
мек  барес хIядурти адамтири. ХIялалдиаб чус, нушаб илди-
гъун ти пергер гIяхIялдеш дарнилис.

ПатIимат ГIумарова, 
МЯХIЯЧКЪАЛА ШАГЬАРЛА КIИИБИЛ НОМЕРЛА ДП-ЛА ЛФК-ЛА ВРАЧ

Спортлизи ихънили адам цIакьсили, къиянти дяхIярусили, 
чIумасили ветарахъу ва арадеш къулайбирахъу. Спортла 
мягIничертигъунти бетуцуни сари: 

дуцIикIни; 
шиннизив куртIикIни 
ва теннисли, футболли, 
баскетболли виркьни; 
велосипедличил 
пайдалавикIни; 
йогализи ихъни; 
делхъли улхъни. 
Мурталра спортлизи 
ихъусила уркIи, 
хургьри аратили дирар, 
хронический излумази 
камли виркур, дагьрила 
шайчирти ва цархIилти 
бетуцуни ункъдирар.

Спортла 
кьадричерти жураби 
сари: кардио- 
ва аэробный 
жураби: дуцIикIни, 
шиннизив куртIикIни, 
велосипедличил 
пайдалавикIни, 
делхъли улхъни, 

хьурали вашни. Адам кьуватчевсили ветарахъути жураби сари: 
кроссит, бодибилдинг, пауэрлифтинг. ХIязла жураби - футбол, 
баскетбол, теннис сари.

Цацали бирхIнила жураби сари: карате, бокс, дзюдо, самбо. 
Урехила: шурмачивад чевяхIулхъни, серфинг, дубурличивадли 
лыжабачив калхъни. 

Гьамадли улкIни: йога, пилатес.
Спортлизи ахъниличибли адамла арадеш гIяхIцадла 

къулайбирар. Адамла уркIила-хIила тумала бузери ункъбирар, 
хIила гъяж гьунчибиркур, гIемснира лигубира чIумадирар. 
Илкьяйдали адам гIясихIейкIар, паргъатагархIейрар, эндорфин 
алкIниличибли гьав гIяхIбулхъан. Илала дурабадлира, колорияби 
игахъу ва адамла битIакI имцIахIебирар, адамтачилти бархбасуни 
гIяхIдулхъан.

Спортлизи ахъес гьалав тухтурличил ихтилатбарес ва, сегъуна-
биалра изала лебли яра бехIемцI кабикили биалли, хаслира илала 
насихIятуначи лехIилзес хIяжатбиркур. Спортла гIягIниахълуми 
ва палтар хIяжатси тяхIярли чердикIес чебиркур. Спортлизи 
ахъес вехIирхьухIели, гьачамличир-гьачам гуж имцIабирес 
хIяжатбиркур.

Адамла гIямрулизир спортли тамашала дарсдешуни дирахъути 
сари. Илала кумекличил, адамла арадеш къулайбиахъублицунра 
ахIи, юлдашунала авид гьарзабирахъу, гIякьлу-дагьри 
къулайдирахъу.

Ишди бурхIназир 
гIямрулизирад шал-
гIер рухъун машгьурси 
филолог, филологияла 
гIилмуртала доктор, 
профессор Аза 
ГIялибековна Тахо-Годи. 
Ил 102 дус риублири.

Аза Тахо-Години 1958 
ибил дуслизиб докторла 
диссертация ункъли 
бетерхахъурсири, ва 
1959 ибил дусличирад ил 
МГУ-ла филологический 

факультетла классическая филологияла кафедрализир 
рузусири. 1962 ибил дусличирад ил баягъи кафедрала 
заведующийли рузусири, 1996 ибил дусличирад биалли – 
кафедрала профессорли.

А.Тахо-Годи «РАН-ла дунъяла культурала тарих» бикIуси 
гIилмула советла член рирусири. Илини гIилмула 800-цад 
хIянчи, учебникуни ва 300-цад макьала делкIун.

Машгьурси филологла сипта хIясибли, «А.Ф.Лосевла 
юрт» бикIуси урусла культурала ва философияла тарихла 
пачалихъла библиотека абхьибсири. Ил учреждениелис 
хьулчили диуб Аза Тахо-Години дедибти, философла 10 азир 
томлизирад цаладикибти жузи.

Аза Тахо-Годичила, античная литературала ва 
философияла шайчирси машгьурси специалист, тилмаж 
ва хIялумцIан сарливан, арагIебли дунъяличирра 
хабардерхуртири. Амма илала гIямрула бекIлибиубси 
баркьудили бетаур урусла чевяхIси философ Алексей 
Лосевла букьур мяхIкамли бихIни ва тIинтIбарни. Ил 
илала марси юлдаш, гIямрула рархкья ва рухIлашалси 
букьур сарри, суненира пасихIкарла хIянчи кадирхънилис 
ва архивтала черкад рузнилис сунела лерилра гIямру 
харждарибси.

Аза Тахо-Годи гIямрулизирад шалгIеррухъниличил 
бархбасахъи, илала гъамтази ва узи-уршилизи пашмандеш 
балахъулра. Машгьурси филологла шаласи сипат нушала 
уркIбазиб даимлис кавлан.

«Замана»-ла агьлу

А.ГI.ТАХО-ГОДИ

ПАЙДАЛАТИ НАСИХIЯТУНИ

ЖУРНАЛИСТЛА КОЛОНКА

МяхIяммадшапи Матаев

СКАНИРОВАТЬБАРАЯ ВА  ЛЕХIИРХЪЕНАЯ

Дугила 
манзиллизир 
тIама-гьама

БархIехъ хIянчиличив вамсурси адам хъули ча-
рулхъули сай. Хурегра берки, бамсриахъес герул-
хъули сай. Ил бара ускаунхIели, кьакьаларад маши-
набала тIама-гьама иргъули дирар, илди цайчир ца 
гьатIиралра ахъдикIар, гьанкI бумцIахъу. Илдигъунти 
авара чисалра хIейгахъу. 

Гьаннала жагьилти дугели шагьарлизи дурхъати 
машинабачиб ва мотоциклтачиб дурабулхъули саби. 
Халкь бусулил-ахIенал пикрилра хIебарили, накь-
рахана адулкахъу яра цIиркIси тIамаличил маши-
наби ита-иша дуцIдиру. ЦацадехIти анцIбукьуназир, 
хIерелира илдигъунти аги-кьяйда чедиур. 

Гьундурачир дузахъути тяхIяр-кьяйдаличи хIер-
хIеили, ва хIунтIена шалалиубра башули бирар. Асу-
бируси хъярхъдешра халхIебарили, чила машина 
къалабали башулил ахтардибиру. Илдигъунтани хас-
си ирира биршули ахIен. Мотоциклличиб башутани 
биалли, хасти палтар челгьули ахIен. 

Шагьарлизирра чумал анцIбукь диуб хъярхъли 
аркьути машинаби адамтачи хъячIдикибти, цархIилла 
гIяйибличибли бехIемцIлизи биркути ва ахиратла 
хъули аркьути. Сецад хIейгеси биалра, чум илдигъ-
унти анцI букь кадикалра, адамтани илдазибад дарс 
кайсули ахIен. 

Светофорличиб шиниша ранг абалкес бажар ди-
хIе биубли лебай, итмаданал халаси хъярхъдешли-
чил илабад машина шалгIеббухъахъес къайгъилизиб 
саби. Гьуни ихъуси адам биалли, илдигъунтала маши-
налиу хIевикили хIилхIи кавлули вирар. 

Илгъуна аги саб маршруткабачибра. ЦацахIели 
гьалакли башули саби, цацахIели —   дебали багьлали. 
Маршруткала бухIнаб гьигьбатесцун ахIенну, адам 
тIашизесра тяхIяр хIебирар. Маршруткала бухIнабра 
цали цала хIурматбарес хIебалути адамти къар-
шибиркур. Иличила нуни гьалабра гьанбушибсири. 
Маршрутка шофёрли, гьабяхъили вашули, гIур къа-
лабали тIашаалли, бухIнабти гьести гIямрула адамти, 
виштIаси дурхIяличилси неш кабиркули хIилхIи кав-

лан. Иличила шоферлизи буралли, хIейгули айхъур.
Гьундурачила гъайикIасли, ил шайчирра гIяхI цад 

нукьсандешуни лер. СенахIенну гьаннала гьундури 
дуркьдиубли, чукълумани дицIили сари. Илкьяйдали 
къирли дуцибти гьундурира дахъхIи дуули ахIен. Заб-
марка даралли, илдира вайси агиличи диркули сари. 
Гьундури къирли дуцили хьалли, кIинайсра илдачи 
замана-замана хIеруди бузахъес хIяжатсигу?

ЦацабехIтани «къалабаси кумекла» биаб, цIа 
дилшахъутала биаб, полицияла хIянчизартала биаб, 
машиналис гьуни бедлугули ахIен. Илди биалли, къа-
лабати масъулти акIубхIелигу, хIяжатси мерличи му-
задулхъути. 

Ахирличив наб машинаби дикантачи дугьаизес ди-
гулра: хIурматла узби ва рузби, гьундурачир мяхIкамли 
диреная, дет-саддулхънила хасти тяхIяр-кьяйда ду-
захъеная. Гьунчирад дашути хIушацун ахIенрану, ле-
рил секIал пикрилизи кайсеная. Илкьяйдали дугила 
замана шагьаркад дашухIели, 
машинабала яра мотоциклта-
ла тIама-гьама камдарая, бусу-
ти халкьлис бекIмаххIедухъес 
къай гъи биреная. 

ИШБАРХIИЛ  СПОРТЛИЗИ  
АХЪЕС  ХIЯЖАТБИРКУР

Дарган мезлис ва литература-
лис школабала программабазир 
чедаахъили сари авал сягIят, амма 
ца дарс мезлис ва ца – литера-

туралис сари пайдаладирути. Илкьяйдали 
дурхIнази мез дагьахъес хIейраргу. БегIлара 
вайси, дурхIнази ва илдала бегIтази урус 
яра дарган мез чердикIахъес ихтиярба-
рили саби. Гьайгьайрагу, бегIтани урус мез 
чердиркIули сари. СенахIенну илдас ил гьа-
мадси бетуцли бетарули саби ва нешла мез 
нушаб хIяжатли ахIен бикIули саби илди.

Нушала дахъал миллатунар респу-
блика саби, амма илди дахъал диубцад 
цадехIлис цадехI диргаладулхъути ахIен. 
Чечнялизир шел сягIят декIардарибхIели 
мез дяркъяхъес, нушала республикализир 
кIел лергIер камли ахIену? Илди масъ-
улти гьунчидикахъес ихтияр лебси саби 
школала директортасра завучунасра. Сен-
сабил ил секIайчи илданира камли пикри 
бяхIчииули саби.

Мез дучIахъути сари школабазир. 
МугIяллимти бикIули саби бегIтани да-
лахъути сари нешла мез или. БегIтани 
мугIяллимтачи чедуршули сари гIяйибти. 
Буралли, бегIтани хIурпри хIедалахъа, 
грамматика хIебучIахъа, цархIил тяхIяр-
ли ра бучIахъес къайгъихIебиру. Ил багьан-

дан литературала мез руркъяхъути сари 
мугIял лимтани. БегIтани биалли чула лугъ-
атличил дурхIни гъайбикIахъес бурсиби-
раллира гапла баркьуди саби. БегIти вегIла 
лугъатличил гъайбикIалли, дурхIни бурси-
бирар тIамри дархьли дурес.

БегIтани селра хIебагьахъурли, школа-

лизи вакIибси дурхIя нешла мезличи вяр-
къесра лебгIеб къиянбулхъан. Гъай дагьал-
лира, дебали гъарацIдарили дурули сари 
дугьби.

Камли сари нешла мезла жузира.
Нушани дахъал далдуцуни дурадур-

кIул ра мезаначил ва байрумтачил дархда-
сахъи. Байрумти дурадуркIни гIяхIси саби. 
ИлхIели макьалабира лукIули сари, видео-
би ва суратунира кайсули сари, амма мез 
гьаладяхI аркниличил бархбасахъи дура-
буркIуси хIянчи хIярхIсили кавлули саби.

Наб гIяхIхIебилзуси цагьатIи секIал леб. 
Нуша мез гьаладяхI аркниличила, дурхI -
нази илди руркъяхъниличила гъай ди  кIул ра 
далдуцуначир. Иларадли дура ду  хъунхIели 
урус мезли гъайдикIес киади рул ра.

Правительстволи балахъули саби вегI-
ла миллатла мез чараагарли дяркъя хъес 
хIяжатли сари или. БелчIудила план хIя-
сибли дурхIни мугIяллимтани бучIа хъути 
саби, хъулибра илди, урус мезли гъай хIе-
би кIули, вегIла миллатла мез дагьахъес 
хIя жатси саби.

Профессорли выступлениелизир ахъ-
дуцибти масъулти хIясибли, газетала 
хIян  чизартанира чула бузерилизир къар-
шидиркути челукьутачила ва литерату-
рала мез лукIнила тяхIяр-кьяйдаличила 

чула пикруми дуриб. МугIяллимтачил ва 
гIялимтачил барх мез мяхIкамдирнила 
цаси баркьудилизи ахъилра или балахъ-
улри илдани. Амма даргантала дурхIнани 
мез хIедални ва бегIтас урус мез яра 
дарган мез чердикIахъес ихтияр беднила 
баркьуди гIяхIбилзули ахIен илдас. ВегIла 

неш цархIил чичил-биалра рехIсуррарес 
хIейруливан, нешла мезра я урус мезличил, 
я англияла мезличил яра китай-японияла… 
мезаначил дехIсурдарес вируси ахIен. 
Гьайгьай, урус мез биштIахIейчирадли да-
лули сари дурхIнани. Илди чараагарли да-
гьесра хIяжатти сари. Илди нушала кIиэсти 
нешла мезли детаурлира сарину. ВегIла 
миллатла мез хIедяркъес багьандан сегъу-
налра сабаб биэс асухIебирар. ЧеалкIуси 
наслула вакилтази илди хIеруркъяхъни 
такьсирла баркьуди саби. БиштIатази илди 
бехIбихьудла классуназирал дагьахъес 
хIяжатсира саби. Нешла мезла имтихIян 
— ОГЭ бедесра хIяжатбиркур ва ил пред-
метла кьимат агарли, чебяхIси белчIудила 
заведениебази хIебурцалри гIяхIсири.

Школабазир нешла мезлис чедаахъ-
ибти сягIятуни имцIадарес ва вегIла мил-
латла мез чедетаахъили дяркъес хIяжатси 
саби. Илдигъунти пикруми дурулри жур-
налистунани. Илди гъай гIердуциб Кьа-
динира ва ил челукьуси масъала гIелайзи 
архIебухили, арзес хIяжатси саби или 
викIи ил. 

Илдигъунти далдуцуни имцIали ду-
ра дуркIни гIяхIсири или балахъулри их-
ти латла бутIакьянчибани. СенахIенну 
неш  ла мез детихънила халаси урехи леб. 
Гьар ли-марли ишхIелла манзиллизиб 
бел  чIудила черяхIти заведениебазиб ва 
шко  лабазиб бузути гIялимтани, му гIял-
лимтани ва газетаби-журналтазиб бу зути 
жур налистунани лерилра чула цIа кьа ни ра 
багьудлумира пайдаладирули, мез мяхI-
кам дирнила баркьудилизи ахъили саби. 
Гьарли-марли, мез ункъли далути нушала 
бегIтала ва хала бегIталара бараванцун 
мез далути чеалкIуси наслула вакилталара 
ургар гьанна нуша сарра мезличила пар-
гъатагардирути. Ил дебали жавабкарси 
ва мягIничебси баркьудира саби. Нушани 
дурхIнала бегIтачил ва мугIяллимтачил че-
кадизурли зурбаси хIянчи дураберкIесра 
чебиркур даргала миллатла сунес кьимат 
абаахъес хIейэсил нешла мезла давла 
мяхIкамбарес багьандан. Секьяйда ил гъу-
на бетуц гьунчибикахъес вирарал Муса 
Ра суловичли сунела гIилмулати ва прак-
тикализир пайдаладарести пикруми гьа-
ладихьиб балбуцла ахирличир. Илини 
маслигIятбирулри Запир ГIябдуллаевла 
сло  варь пайдалабирули, дарган мезла 
дугь би дархьли лукIахъес. Газета имцIали 
къул  басбирахъес багьандан шимазиб ва 
ша  гьуртазиб хIербирути даргантачил ре-
дакцияла хIянчизарти имцIали къарши-
биркес хIяжатли биъниличила ва илдачил-
ра районна хIякимтачилра уркIи гьаргти 
их тилатуни дурадуркIес гIягIнибиркур ви-
кIул ри ил.

Балбуц дебали кьадричебсили бета-
ахъур гьарилли декIар-декIарти масъулти 
ахъдурцули, челукьусилис итмаданал про-
фессорли жаваб чарбалтниличибли.

«ВиштIахIели багьурси, 
хъумуртуси ахIен»

ДЕХIИБАЛА  ДИРУСИ  ЗАМАНА

БурхIни ГIянручIла БерхIи абухъни ХIерейсла Дакьа МаркIачIила Дугила
15.09.2025 (Итни) 03:51 05:28 11:47 15:18 18:02 19:33
16.09.2025 (Талат) 03:52 05:29 11:47 15:17 18:00 19:31
17.09.2025 (АрбягI) 03:53 05:30 11:46 15:15 17:58 19:29
18.09.2025 Хамис) 03:55 05:31 11:46 15:14 17:57 19:27
19.09.2025 (ЖумягI) 03:56 05:32 11:46 15:13 17:55 19:25
20.09.2025 (Сут) 03:57 05:33 11:45 15:12 17:53 19:23

21.09.2025(АлхIят) 03:58 05:34 11:45 15:10 17:51 19:21

Наб машинаби дикантачи ду-
гьаизес дигулра: хIурматла уз-
би ва рузби, гьундурачир мяхI-
камли диреная, дет-саддулхъ нила 
хасти тяхIяр-кьяй да дузахъеная. 
Гьунчирад да шути хIушацун 
ахIенрану, лерил секIал 
пикрилизи кай се ная.


